
ՀԻՄՆԱՎՈՐՈՒՄ
«ԳՅՈՒՂԱՏՆՏԵՍԱԿԱՆ ՀՈՒՄՔԻ ՄԹԵՐՈՒՄՆԵՐԻ (ԳՆՈՒՄՆԵՐԻ) ՆՊԱՏԱԿՈՎ ՏՐԱՄԱԴՐՎՈՂ ՎԱՐԿԵՐԻ ՇՐՋԱՆԱԿՆԵՐՈՒՄ ԲՅՈՒՋԵՏԱՅԻՆ ԵՐԱՇԽԻՔՆԵՐԻ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

    1. Անհրաժեշտությունը – Համաձայն «Հայաստանի Հանրապետության կառավարության 2019 թվականի փետրվարի 28-ի N 201-Լ որոշման մեջ փոփոխություններ և լրացումներ կատարելու մասին ՀՀ կառավարության 24.06.2021թ. թիվ 1031-Լ որոշման 3-րդ կետի:
    2. Ընթացիկ իրավիճակը և խնդիրները – Հանրապետությունում գյուղատնտեսական հումքի մթերման, վերամշակման և արտահանման աշխատանքների խթանման նպատակով ՀՀ տարածքում գործող, Գնումներ իրականացնող և 2020 թվականին արտահանում իրականացրած կազմակերպություններին կամ անհատ ձեռնարկատերին, որոնք ունեն դրական վարկային ու հարկային պատմություն, սակայն վարկային պարտավորության ապահովման միջոցի անբավարար լինելու պատճառով չեն կարողանում ներգրավել վարկային միջոցներ, բյուջետային երաշխիքի տրամադրումը հնարավորություն կտա լուծել առաջացած ֆինանսական դժվարությունները։
    3. Տվյալ բնագավառում իրականացվող քաղաքականությունը – ՀՀ կառավարության 2019 թվականի փետրվարի 8-ի N 65-Ա որոշմամբ հավանություն ստացած ՀՀ կառավարության ծրագրով սահմանվել է, որ գյուղատնտեսական քաղաքականության առանցքը լինելու է գյուղատնտեսության արդյունավետության բարձրացումը, պարենային անվտանգության մակարդակի բարձրացումը, արտահանման ծավալների ավելացումը, գյուղատնտեսական ամբողջ արժեշղթայում ընդգրկված բոլոր սուբյեկտների` փոքր տնային տնտեսությունների, գյուղացիական կոոպերատիվների, վերամշակողների և արտահանողների եկամտաբերության բարձրացումը: 
    4. Կարգավորման նպատակը և բնույթը – Սույն նախագծով հաստատվում է գյուղատնտեսական հումքի մթերումների (Գնումների) նպատակով տրամադրվող վարկերի շրջանակներում բյուջետային երաշխիքների տրամադրման կարգը ։
    5. Նախագծի մշակման գործընթացում ներգրավված ինստիտուտները և անձինք – Սույն նախագիծը մշակվել է ՀՀ ֆինանսների նախարարության կողմից: Նախագծի մշակմանը մասնակցել է ՀՀ Էկոնոմիկայի նախարարությունը: 
[bookmark: _GoBack]    6. Ակնկալվող արդյունքը – Սույն որոշման նախագծի ընդունման արդյունքում հանրապետությունում կմեծանան գյուղատնտեսական հումքի մթերման, վերամշակման և արտահանման ծավալները, իսկ Գնումներ իրականացնող և 2020 թվականին արտահանում իրականացրած կազմակերպություններին կամ անհատ ձեռնարկատերերին հնարավորություն է ընձեռնվում տրամադրվող բյուջետային երաշխիքի հիման վրա լրացուցիչ ֆինանսական միջոցներ ներգրավել և ընդլայնել  տնտեսական գործունեությունը։
    7. Ներկայացվող հարցի կապակցությամբ լրացուցիչ ֆինանսական միջոցների անհրաժեշտությունը և Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները - Սույն նախագծի ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի առաջանում:   
    8. Սույն որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելը - Սույն որոշման նախագծի ընդունման դեպքում այլ իրավական ակտերի ընդունման կամ դրանցում փոփոխության անհրաժեշտություն չի առաջանում:
